
Улсын Их Хурлын дөрөвдэх удаагийн сонгуулийн анхдугаар чуулганы 2004 оны 8 дугаар сарын 16-ны өдөр /Даваа гариг/-ийн хуралдаан 11 цаг 20 минутад эхлэв.


Хуралдааныг Улсын Их Хурлын дарга Н.Энхбаяр нээж, гишүүдийн ирцийг танилцуулав.  


Нэгдсэн хуралдаанд ирвэл зохих 74 гишүүнээс 53 гишүүн ирж, 71.6 хувийн ирцтэй байв. Үүнд:


Өвчтэй: Ц.Нямдорж


Тасалсан: Р.Амаржаргал, Т.Бадамжунай, Ц.Батаа, Б.Батбаатар, Сүх.Батболд, Т.Ганди, С.Ламбаа, Ж.Наранцацралт, Д.Одхүү, С.Отгонбаяр, Т.Очирхүү, С.Оюун, Р.Раш, Д.Тэрбишдагва, Ц.Цэнгэл, Б.Цэрэнбалжир,  Ц.Жаргал, Г.Занданшатар, Н.Энхболд Б.Эрдэнэбат 


Зөвшилцлийн ажлын хэсгийг төлөөлж Улсын Их Хурлын гишүүн С.Баярцогт, Д.Идэвхтэн нар УИХ-ын байнгын хорооны бүрэлдэхүүн, байнгын хорооны дарга нар, мөн УИХ-ын дэд дарга нарыг сонгох, УИХ-ын дэд хорооны бүрэлдэхүүн, дарга нарыг сонгох асуудлаар харилцан ярилцаж зөвшилцөөд энэ зохион байгуулалтын асуудлыг бүлэг бүлэг дээрээ хэлэлцэх цаг авах үүднээс маргааш өдрийн 11.00 цаг хүртэл чуулганы хуралдааныг завсарлага авахыг хүсч саналаа хэлэв.


УИХ-ын дарга Н.Энхбаяр нам, эвслийн бүлгийн саналыг харгалзан маргааш 11.00 цаг хүртэл чуулганы хуралдааныг завсарлуулахаар шийдвэрлэв.


Энэ өдрийн хуралдаан 11 цаг 25 минутад завсарлав.


ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Н.ЛУВСАНЖАВ


ТОВЧ ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

УЛСЫН ИХ ХУРЛЫН ДӨРӨВ ДЭХ УДААГИЙН СОНГУУЛИЙН

 АНХДУГААР ЧУУЛГАНЫ 8 ДУГААР САРЫН 16-НЫ ӨДӨР

/ДАВАА ГАРИГ/-ИЙН НЭГДСЭН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Н.Энхбаяр:
Афины олимпийн жү-до барилдаанд Монголын тамирчин Цагаанбаатар хүрэл медаль авсан ийм баяртай үйл явдал болсонтой холбогдуулж та бүхэндээ баяр хүргэе. Энэ бөхийн багш нь манай УИХ-ын гишүүн, дархан аварга Бат-Эрдэнэ байгаа, тийм учраас манай аваргын шавь ийм амжилт үзүүлсэнд баяр хүргэж, бас Бат-Эрдэнэ аваргадаа баяр хүргэе. /Алга ташив/


Монгол Улсын Их Хурал дахь МАХН-ын бүлэг байгуулагдсан тухай энэ албан бичгээ ирүүлсэн байна. 36 хүнтэй бүлэг байгуулагдсан байна. Мөн МУИХ дахь Ардчилсан нам, МАСШН, ИЗБН-ын Эх орон-Ардчилал эвслийн бүлэг байгуулагдсан тухай албан тоот ирсэн. Энэ бүлэг 34 гишүүнтэй байна гэсэн ийм мэдээллийг та бүхэндээ хүргэе. 


Одоо ажлын зөвшилцлийн хэсгүүд уулзаж Их Хурал дээр хэлэлцэх асуудлын талаар санал бодлоо солилцсон байгаа. Энэнтэй холбогдуулаад ажлын хэсгийн төлөөлөгчдийн хэлэх үгийг сонсоё гэж бодож байна. 


С.Баярцогт:
-УИХ-ын дарга, эрхэм гишүүдийн энэ өдрийн амгаланг айлтгая. Ажлын хэсгүүд хоорондоо УИХ-ыг байгуулах талаар санал солилцоод УИХ-ын байнгын хорооны бүрэлдэхүүн, байнгын хорооны дарга нар, мөн УИХ-ын дэд дарга нарыг сонгох, УИХ-ын дэд хорооны бүрэлдэхүүн, дарга нарыг сонгох асуудлаар харилцан ярилцаж зөвшилцөөд энэ зохион байгуулалтын асуудлыг бүлэг бүлэг дээрээ хэлэлцэх цаг авах үүднээс маргааш өдрийн 11 цаг хүртэл чуулганы хуралдааныг завсарлага авъя гэсэн ийм саналыг оруулж байна.


Н.Энхбаяр:
-Идэвхтэн нэмж хэлэх зүйл байна уу?


Д.Идэвхтэн:
-Ажлын хэсэг хоёр талаасаа өнөөдөр уулзалт хийсэн. Түүн дээр саяны Баярцогт гишүүний ярьсан саналыг хоёр тал тохиролцсон юм. Тийм учраас энэ саналын дагуу маргааш 11 цаг хүртэл завсарлая гэсэн саналтай байна.


Н.Энхбаяр:
-Ингээд ажлын хэсгүүдийн саналыг харгалзан үзээд ажиллах бололцоог зөвшилцөл хийж байгаа ажлын хэсгүүдэд өгөх шаардлагыг харгалзаад ингээд хуралдааныг маргааш өдрийн 11 цаг хүртэл завсарлуулъя.


СОРОНЗОН ХАЛЬСНААС БУУЛГАСАН:


ХУРАЛДААНЫ НАРИЙН


БИЧГИЙН ДАРГА






Ц.НАРАНТУЯА

